27.08.2008 - №4/ЦВК-я

Старшыні ЦВК РБ,

Лідзіі Ярмошынай,

Вул. Савецкая 11, Менск, 220010

Назіральніка ў Жодзінскай акруговай 

№66 выбарчай камісыі, 

грамадзяніна РБ,

Аляксея Лапіцкага,
Вул. 50 год Кастрычніку 8А-30,

т.3-49-70
ПАВАЖАНАЯ ЛІДЗІЯ ЯРМОШЫНА,

я як грамадзянін Беларусі, прэтындэнт ад групы грамадзянаў (108 жыхароў горада Жодзіна) у Жодзінскую Акруговую выбарчую камісыю №66, заява якога ў парушэньне вызначанай законам працэдуры не разлядалася падчас адпаведнага паседжаньня 14.07.2008г. ў Менаблвыканкаму, назіральнік у АВК №66 у Жодзіне, 

стаўлю Вас у вядомасьць, што дзеяньнямі кіраўніцтва АВК №66, УВК №11, УВК№9 і г. д. іншых структураў, Вам падпарадкаваных непасрэдна, парушаюцца правы назіральнікаў і грамадзянаў-выбарнікаў.

Артыкул №13 ВК РБ трактуецца такім чынам, што зьвяртацца да кіраўніцтва камісыяў з пытаньнямі й атрымліваць ад іх адказы па выбарчых пытаньнях, паўнавартасна аглядаць напрацоўваемыя вынікі, назіраць за выбарчым працэсам у лічбах і дакумэнтаваных фактах не прадстаўляецца магчымым. 

Камісыі не прадстаўляюць элемэнтарных дадзеных па канкрэтных лічбах:

-    прагаласаваўшых за дзень датэрміновага галасаваньня (бо працэс галасваньня ў 
     Беларусі разцягнуты на 6 дзён - !), 
· колькасьці выбарнікаў на ўчастку, 
· колькасьці атрыманых бюлетэняў для галасаваньня …,
· катэгарычна не дазаваляецца знаёміцца з напрацаванымі ў камісыях дакумэнтамі, якія непасрэдна тычацца выбарчага працэсу і галасаваньня, сьпісамі выбарнікаў 
      і г. д.
Аднак, каб выканаць уласныя функцыі і зьдзейсьніць правы, дэлегаваныя нам як назіральнікам грамадзянамі (якія нас вылучалі) прадстаўляецца, што ЦВК даўно прыйшоў час зьмяніць уласныя падыходы й трактоўкі ВК РБ у гэтае сфэры, адмовіцца ад абмежавальна-дыскрымінацыйных падыходаў у дачыненьні да нацыянальнага незалежнага назіраньня і прынцыпу назіраньня за выбармі цалкам. 
Бо, дзе ж тады права назіральніка!? Дзе абвешчаная “безпрэцыдэнтная празрыстасьць і адкрытасьць” выбарчага працэсу!? Наадварот, дзеяньні кіраўніцтва УВК і АВК робяць выбарчы працэс закрытым для назіраньня, не прадстаўляюць лічбы, якія уплываюць на фармаваньне канчатковага выніку й не дазваляюць, такім чынам, выявіць непажаданыя, але верагодныя парушэньні ВК РБ і маніпуляцыі галасамі выбарнікаў у такіх маштабах, якія здольныя падмяніць рэальны выбар грамадзянаў Беларусі.

Пры гэтым, фіксуюцца парушэньні ВК РБ з сьпісамі выбарнікаў, захаваньнем і аплямбіяваньнем скрыняў для датэрміновага галасаваньня …: 

1) не зразумела зь якіх дакумэнтаў і па якіх прынцыпах усё ж фармуюцца СЬПІСЫ ВЫБАРНІКАЎ ПА УЧАСТКАХ (!?), калі грамадзяне, што стала пажываюць на тэрыторыі не трапляюць у склад гэтых сьпісаў … ім (па іхных зваротах) адмаўляюць занесьці іхныя прозьвішчы ў асноўныя сьпісы ... (Так будзе “цалкам празрыста” забясьпечвацца большы працэнт яўкі?)
2) вурны для датэрміновага галасаваньня, якія апячатваюцца плястылінавымі плёмбамі (па новых правілах ЦВК, якія спрашчаюць несанкцыяванае пранікненьне ў скрыні ўначы …) – захоўваюцца ў пакоях, да якіх ёсьць доступ міліцыянта і любой асобы з паралельна дзейсных штабоў “выбарчае вэртыкалі” (адміністрацыі прэзыдэнта, адміністрацыі выканаўчае ўлады, КДБ, МУС) да асноўнага дня галасваньня 28.09.2008г.;

3) скрыняў заклейваецца папераю, на якой ставіцца толькі адзін подпіс (!?) … (гл. дадатак з УВК №9 у Жодзіне, 26.09.2008г.) …, што яшчэ больш спрашчае любое несанкцыяванае пранікненьне і маніпуляцыі выбарчымі бюлетэнямі (галасамі выбарнікаў), што ўжо мела месца па акрузе ў мінулым … 
Замест адказу на пытаньні старшыні і намесьнікі старшыняў УВК робяць адпіскі, у якіх бездумна пералічвацю палажэньні ВК РБ і не адказваюць на пытаньні, не прадстаўляюць аніякую інфармацыю, якая не можа быць засакрэчанай у любым нармальным і сапраўды адкрытым, празрыстым для назіраньня выбарчым працэсе і яўляецца звычайнай для агульнапрызнаных стандартаў свабоднага і безперашкоднага працэсу назіраньня.

Выказваем Вам у гэтай сувязі СВОЙ РАШУЧЫ ПРАТЭСТ, бо кіраўнікі АВК і УВК карыстаюцца Вашымі трактоўкамі і разуменьнем “безпрэцыдэнтнай празрыстасьці” выбарчага працэсу, якая на практыцы тычыцца толкі сапраўды безпрэцыдэнтна вялікай колькасьці дазволаў на прыезд у Беларусь прадстаўнікоў міжнародных місыяў па назіраньні, іхных выключных і паказальна рэклямуемых тэхнічных магчымасьцяў і прэфэрэнцыяў … 

Аднак, да свабоднага і безперашкоднага назіраньня за самім выбарчым працэсам, у ягонай сутнасьці, дадзеная “безпрэцыдэнтная празрыстасьць” ня мае аніякага дачыненьня.

Таму, ня гледзячы на бязконцую рыторыку і мэтанакіраваны ПІАР у манапалізаваных дзяржаўных СМІ, практыка выглядае далёка не такой “ружоваю”, як прадстаўляецца для грамадзкасьці … 

Насамрэч, для назіраньня ў 2008 годзе выбары сталі яшчэ больш закрытмі, чым былі ў 2001 годзе.

У сувязі з выкладзеным, ПРАШУ Вас 

1) прыняць належныя меры для спыненьня неправамерных трактовак адносна права грамадзянаў Беларусі на назіраньне за выбарчым працэсам і ходам галасаваньня, 

2) абавязаць кіраўніцтва падпарадкаваных Вам структураў, дзейнічаць у строгай адпаведнасьці з сутнасьцю тэлеалягічных мэтаў ВК РБ, Канстытуцыі РБ,  а таксама палажэньнямі міжнародна-праўных актаў у галіне грамадзянскіх і палітычных правоў, абавязковых для кожнага суб’екта права ў Беларусі;

3) прыняць належныя захады для выпраўленьня адзначаных у заяве парушэньняў ВК РБ, якія кардынальным чынам уплываюць на высновы назіраньня й робяць верагоднымі любыя маніпуляцыі галасамі выбарнікаў ва ўмовах безкантрольнасьці й безадказнасьці чыноўнікаў, што (зыходзячы з абмежавальных пазыцыяў ЦВК) неправамерна груба парушаюць правы грамадзянаў-выбарнікаў і вылучаных імі назіральнікаў …

 на атрыманьне той несакрэтнай выбарчай інфармацыі, якая спрыяе кантролю за правамернасьцю дзеяньняў камісыяў усіх узроўняў (зфармаваных манапольна выканаўчай уладаю, якая ёсьць зацікаўленым бокам у любых выбарах) і тычыцца асноўнага этапу выбарчага працэсу – ходу галасаваньня. 

ДАДАТКІ на 7 аркушах:

1) Заява В.Сіліча і адказ з УВК №10 у Жодзіне – 2 арк.;

2) Заява С.Лапіцкай і адказ з УВК №11 у Жодзіне – 3 арк.;

3) Фотафакт аплямбіяванае скрыні на УВК №9 – 1 арк. 

_______________________Аляксей Лапіцкі,

Жодзіна.
